ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<((> <(--------(> 2013 թվական N ----  Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՅԻՍԻ 15-Ի ԹԻՎ 694-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի և <<Պետական գույքի մասնավորեցման /սեփականաշնորհման/ մասին>> Հայաստանի Հանրապետության օրենքի 18-րդ հոդվածի պահանջներով՝

Հայաստանի Հանրապետության կառավարությունը  ո ր ո շ ու մ է.
1. Հայաստանի Հանրապետության կառավարության 2003 թվականի մայիսի 15-ի «Անավարտ շինարարության և «փոքր» օբյեկտներ մասնավորեցնելու մասին» N694-Ն որոշման 2.3-րդ կետի «ա» ենթակետը շարադրել հետևյալ խմբագրությամբ.

<<ա) անավարտ շինարարության օբյեկտի շինարարական աշխատանքներն ավարտել օբյեկտի մասնավորեցման պայմանագիրը կնքելուց հետո մինչև 2015 թվականի սեպտեմբեր ամիսը՝ ներդնելով 11 մլն դրամ:>>: 

ՏԵՂԵԿԱՆՔ - ՀԻՄՆԱՎՈՐՈՒՄ

	1. <Հայաստանի Հանրապետության կառավարության 2003 թվականի մայիսի 15-ի <Անավարտ շինարարության և <փոքր> օբյեկտներ մասնավորեցնելու մասին> թիվ 694-Ն որոշման մեջ փոփոխություն կատարելու մասին

	  1.
	Անհրաժեշտությունը

	
	ՀՀ կառավարության 15.03.2003թ. թիվ 694-Ն որոշման մեջ նախատեսվում է կատարել փոփոխություն՝ հաշվի առնելով, որ վերոնշյալ որոշմամբ մասնավորեցված գույքը վաճառվել է երրորդ անձի, վերջինս տեղյակ չի եղել նախատեսված պարտավորությունների մասին: Նոր գնորդը, լինելով  բարեխիղճ գնորդ, ցանկանում է կատարել չկատարված պարտավորությունները՝ խնդրելով իրեն տալ 2 տարի ժամանակ, միաժամանակ նշելով, որ շինարարության աշխատանքներն ավարտելուց հետո կստեղծի 20 աշխատատեղ: 

	 2.
	 Ընթացիկ իրավիճակը և խնդիրները

	
	ՀՀ կառավարության 15.03.2003թ. թիվ 694-Ն որոշմամբ <Հիդրոտեխնիկական կառույցներ> պետական հիմնարկի <Բնակելի շենք քաղաք Ջերմուկում> ԱՇՕ-ն ուղղակի վաճառքի ձևով մասնավորեցվել է նախօրոք հայտնի գնորդ Արամ Արսենյանին: ՀՀ կառավարության վերոնշյալ որոշմամբ սահմանված և 25.03.2004 թվականին ՀՀ կառավարությանն առընթեր պետական գույքի կառավարման վարչության /այսուհետ՝ Վարչություն/ և Արամ Արսենյանի միջև կնքված թիվ 668-Ու պայմնագիրով /այսուհետ՝ Պայմանագիր/ ամրագրված ներդրումային պարտավորությունները գնորդի կողմից թերակատարվել են: Գնորդի կողմից ներդրվել է 5 366 հազ. դրամ:

Վարչությունը 10.04.2008 թվականին պարտավորությունը կատարելուն հարկադրելու պահանջով հայց է ներկայացրել Արարատի և Վայոց Ձորի մարզերի ընդհանուր իրավասության դատարան /այսուհետ՝ Դատարան/, որը Դատարանի 04.07.2008թ. թիվ ԱՎԴ4/0042/02/08 քաղաքացիական գործով կայացված վճռով բավարարվել է: Դատարանի վճռով պետք էր ք. Ջերմուկ, Շահումյան 5/21 հասցեի բնակիչ Արամ Արսենյանին հարկադրել ավարտելու պայմանագրով նախատեսված անավարտ շինարարության օբյեկտի շինարարական աշխատանքները՝ ներդնել 5 634 հազ. դրամ:

Վճռի հիման վրա տրված ԱՎԴ4/0042/02/08 կատարողական թերթի համաձայն ԴԱՀԿ ծառայության Վայոձ ձորի մարզային բաժնում 03.11.2008թ. հարուցվել է թիվ 10-435/08 կատարողական վարույթը: Արարատի և Վայոց Ձորի մարզերի ընդհանուր իրավասության դատարանի 20.11.2008թ. որոշմամբ սահմանված կարգով վերոհիշյալ վճռի կատարումը հետաձգվել է մինչև 2009թ. նոյեմբերի 01-ը: Կատարման անհնարինության հիմքով՝ կատարողական թերթը վերադարձվել է:

Ելնելով վերոգրյալից և հաշվի առնելով, որ նոր գնորդը որպես բարեխիղճ ձեռքբերող իր 24.06.2013 թվականի թիվ 12/3551-13 դիմումով պարտավորվել է կատարել չկատարված պարտավորությունները /խնդրել է տրամադրել  2 տարի ժամկետ՝ 5.634 հազ. դրամ ներդնելու, ինչպես նաև շինարարական աշխատանքներն ավարտելուց հետո ստեղծել 20 աշխատատեղ/՝ ՀՀ կառավարությանն առընթեր պետական գույքի կառավարման վարչության կողմից նախապատրաստել է <ՀՀ կառավարության 2003թ. մայիսի 15-ի թիվ 694-Ն  որոշման մեջ փոփոխություն կատարելու մասին> ՀՀ կառավարության որոշման նախագիծ: 

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	---------------------------------------- 

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի Հանրապետության կառավարության 2003 թվականի մայիսի 15-ի թիվ 694-Ն որոշման մեջ փոփոխություն կատարելու մասին>> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված 
փոփոխությունները

	ՀՀ ֆինանսների նախարարություն
	22.08.2013թ. թիվ 1/9.2/12243-13
	1. Նախագծի վերնագրում և 1-ին կետում <<մարտի>> բառերն անհրաժեշտ է փոխարինել <<մայիսի>> բառերով.

2. Նախագծի նախաբանում անհրաժեշտ է հստակ նշել, թե համապատասխան որոշումը <<Պետական գույքի մասնավորեցման /սեփականաշնորհման/ մասին>> ՀՀ օրենքի որ հոդվածի կամ մասի համաձայն է ընդունվում.

3. Հաշվի առնելով <<Իրավական ակտերի մասին>> ՀՀ օրենքով սահմանված օրենսդրական տեխնիկայի կանոնները, առաջարկում ենք նախագծի 1-ին կետը շարադրել հետևյալ խմբագրությամբ.

<<1. Հայաստանի Հանրապետության կառավարության 2003 թվականի մայիսի 15-ի «Անավարտ շինարարության և «փոքր» օբյեկտներ մասնավորեցնելու մասին» N694-Ն որոշման 2.3-րդ կետի «ա» ենթակետը շարադրել հետևյալ խմբագրությամբ.

  <<ա) անավարտ շինարարության օբյեկտի շինարարական աշխատանքներն ավարտել օբյեկտի մասնավորեցման պայմանագիրը կնքելուց հետո մինչև 2015 թվականի սեպտեմբեր ամիսը`  ներդնելով 5 634 հազ. դրամ:>>
	1. Ընդունելի է.

2. Ընդունելի է

3. ՀՀ կառավարության ոորոշմամբ և մասնավորեցման պայմանագրով  նախատեսված է եղել կատարել  11մլն դրամի ներդրումներ, որից կատարվել է միայն 5 366 հազ. դրամը, հետևաբար նախագծով ևս նախատեսվում է նշել հետևյալը <…պայմանագիրը կնքելուց հետո մինչև 2015 թվականի սեպտեմբեր ամիսը`  ներդնելով 11մլն դրամ>: 
	1.Կատարվել է փոփոխություն

2. Կատարվել է փոփոխություն

	ՀՀ արդարադատության նախարարություն
	24.09.2013թ. թիվ 05/5535-13 
	1. նախագծում հերթական համարից հետո անհրաժեշտ է նշել «Ն» տառը` նկատի ունենալով իրավական ակտի նորմատիվ բնույթը և համապատասխանեցնելով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջներին: 

 2. նախագծի վերնագրում «փոփոխություններ» բառն անհրաժեշտ է փոխարինել «փոփոխություն» բառով, քանի որ ներկայացված նախագծում կատարվում է միայն մեկ փոփոխություն:
	1. Ընդունելի է.

2. Ընդունելի է


	1.Կատարվել է փոփոխություն

2. Կատարվել է փոփոխություն




















